	
	
	



[image: ]Pwyllgorau Craffu
Cylch Gorchwyl
Yn unol â darpariaethau Rheoliadau'r Gymdeithas (Rhagfyr 2023, diweddarwyd Ionawr 2025), mae'r Cyngor wedi sefydlu deg pwyllgor craffu:
	HASS1 Iaith, Llenyddiaeth a Hanes a Damcaniaeth y Celfyddydau Creadigol a Pherfformio
	STEMM1 Meddygaeth a Gwyddor Feddygol

	HASS2 Hanes, Archaeoleg, Athroniaeth a Diwinyddiaeth
	STEMM2 Gwyddorau Cellol, Moleciwlaidd, Esblygol, Organebol ac Ecosystem

	HASS3 Economeg a’r Gwyddorau Cymdeithasol, Addysg a’r Gyfraith
	STEMM3 Cemeg, Ffiseg, Seryddiaeth a Gwyddorau Daear

	ICAP1 Arweinyddiaeth mewn Ymgysylltu a Dealltwriaeth y Cyhoedd
	STEMM4 Cyfrifiadura, Mathemateg ac Ystadegau

	ICAP2 Arweinyddiaeth Broffesiynol, Addysgol a Sector Cyhoeddus 
	STEMM5 Peirianneg


er mwyn craffu enwebiadau a dderbyniwyd am arian mewn ffordd deg, gytbwys a thryloyw, a chynnig argymhellion ar yr enwebiadau hynny.
AELODAETH
1. Mae’r aelodaeth safonol yn cynnwys naw Cymrawd creiddiol sy'n brofiadol mewn meysydd perthnasol:
· Cadeirydd 
· Is-gadeirydd 
· 6 aelod cyffredinol
· 1 aelod annibynnol o ddisgyblaeth gwahanol gydag arbenigedd mewn materion tegwch, amrywiaeth a chynhwysiant
2. Pan fydd pwyllgor craffu yn nodi'r angen am fewnbwn arbenigol pellach, neu pan fydd gan bwyllgor swyddi gwag oherwydd diffyg diddordeb gan Gymrodyr o fewn ei ddisgyblaethau ei hun, mae modd iddo gyfethol hyd at ddau Gymrawd a etholwyd yn flaenorol i Gymrodoriaeth CDdC gan unrhyw bwyllgor craffu arall.
3. Wrth benodi aelodau, bydd Pwyllgor y Gymrodoriaeth yn ystyriol o ymrwymiad y Gymdeithas i Ddeddf Cydraddoldeb 2010 a'i Chynllun Tegwch, Amrywiaeth a Chynhwysiant.
4. Y cworwm ar gyfer cyfarfodydd fydd chwe aelod a rhai iddynt gynnwys y Cadeirydd neu'r Is-gadeirydd, yn ogystal â'r aelod annibynnol.
a. Os daw'n amlwg ymlaen llaw na fydd cworwm yn y pwyllgor, bydd y Cadeirydd a'r Is-gadeirydd perthnasol yn penderfynu a ddylid nodi Cymrawd arall o ddisgyblaeth gyffelyb neu gyn-aelod pwyllgor craffu i sicrhau cworwm.
b. Os na fydd pwyllgor yn llwyddo i sicrhau cworwm ar ddiwrnod y cyfarfod, ni fydd y cyfarfod yn parhau gan na fyddai’r broses graffu yn un deg. Bydd y cyfarfod yn cael ei aildrefnu.
5. I hwyluso’r broses graffu, dosberthir cyfeiriadau e-bost cyswllt i aelodau eraill o'r un pwyllgor, a dosberthir cyfeiriad e-bost cyswllt pob cadeirydd i gadeiryddion eraill, aelodau annibynnol ac is-lywyddion gyda chaniatâd yr holl unigolion.
6. Mae cymorth ysgrifenyddol yn cael ei ddarparu gan y swyddog cymrodoriaeth.
PENODI AELODAU 
1. Pwyllgor y Gymrodoriaeth fydd yn penodi pob aelod.
2. Caiff aelodau a benodir ac aelodau cyfetholedig, ac eithrio aelodau annibynnol, wasanaethu am dymor o 2 flynedd, neu unrhyw gyfnod byrrach a bennir gan y corff penodi. Byddant yn gymwys i wasanaethu am hyd at ddau dymor yn olynol, a bydd angen wedyn i gyfnod pellach o dair blynedd fynd heibio cyn y gall unrhyw aelod o'r fath fod yn gymwys i gael ei ail-benodi.
3. Ni fydd cymryd cyfnod absenoldeb yn ystod y ddaliadaeth, waeth beth fo'r rheswm, yn effeithio ar hyd y ddaliadaeth aelodaeth pwyllgor craffu yn gyffredinol. 
4. Gall aelodau annibynnol wasanaethu am dymor o un flwyddyn i ddechrau, gyda'r posibilrwydd o ymestyn am ddau dymor olynol arall, yn amodol ar gymeradwyaeth Pwyllgor y Gymrodoriaeth.
5. Pan fydd pwyllgor angen aelod newydd i sicrhau aelodaeth lawn, bydd y tîm staff yn gwahodd datganiadau o ddiddordeb gan yr holl Gymrodyr sydd naill ai wedi'u hethol yn flaenorol gan y pwyllgor hwnnw neu Gymrodyr o ddisgyblaethau perthnasol waeth pa bwyllgor craffu wnaeth eu hethol nhw i Gymrodoriaeth CDdC. Bydd disgrifiad rôl yn cael ei ddarparu. Bydd disgwyl i'r rhai sy'n ymgeisio am rôl cadeirydd fod â phrofiad blaenorol o wasanaethu ar naill ai eu pwyllgor 'cartref' neu unrhyw bwyllgor craffu arall. Pwyllgor y Gymrodoriaeth fydd yn penodi pob aelod pwyllgor craffu. Bydd y rhai sy'n ymgeisio am rôl is-gadeirydd yn cael eu penodi gan yr is-lywydd perthnasol, mewn trafodaeth â'r cadeirydd, o aelodaeth bresennol y pwyllgor. Bydd disgwyl i'r rhai sy'n ymgeisio am rôl aelod annibynnol arbenigo mewn materion tegwch, amrywiaeth a chynhwysiant. Bydd swyddi gwag ar gyfer aelodau annibynnol yn cael eu llenwi drwy wahodd ceisiadau ar gyfer y rôl ar ddechrau pob cylch ethol. Bydd uchafswm o bum aelod annibynnol ar unrhyw adeg yn cefnogi mwy nag un pwyllgor craffu y tu allan i'w disgyblaeth eu hunain.
6. Os bydd y pwyllgor angen arbenigedd mewn meysydd pwnc penodol neu bod diffyg amrywiaeth yn unol â strategaeth Gydraddoldeb, Amrywiaeth a Chynhwysiant y Gymdeithas, bydd hyn yn cael ei nodi pan fydd yr alwad am aelodau newydd yn mynd allan. Drwy gytundeb gyda'r is-lywydd perthnasol, mae modd ategu'r dull cyffredinol hwn drwy gyfathrebu’n bwrpasol â Chymrodyr penodol.
7. Os yw pwyllgor craffu yn parhau i fod angen rhagor o arbenigedd i gyflawni ei gyfrifoldebau yn ystod cylch ethol y flwyddyn honno, mae modd i Bwyllgor y Gymrodoriaeth, gyda chefnogaeth cadeiryddion, gyfethol un neu ragor o Gymrodyr o ddisgyblaeth berthnasol.
8. [bookmark: _Hlk178233194]Bydd gofyn i Gymrodyr gyflwyno datganiad o ddiddordeb ysgrifenedig a ffurfiol ar ffurflen gais safonol. Pwyllgor y Gymrodoriaeth fydd yn gyfrifol am ystyried y wybodaeth a ddarperir a chytuno ar ba ymgeisydd y dylid ei benodi'n yn seiliedig ar yr amrywiaeth sy'n cyd-fynd â nodweddion gwarchodedig.
9. Bydd cadeirydd y pwyllgor craffu, ynghyd â’r is-lywydd perthnasol, yn rhoi ystyriaeth i drosiant priodol o’i aelodaeth bob blwyddyn, i sicrhau cydbwysedd rhwng dilyniant a safbwyntiau newydd.
GWRTHDARO BUDDIANNAU 
1. Mae’r Gymdeithas wedi ymrwymo i sicrhau na fydd unrhyw duedd bersonol ynghlwm â'i phenderfyniadau na’i phrosesau benderfynu, ac nad yw'r prosesau hynny'n rhoi ffafriaeth nac yn trin unrhyw unigolyn sy'n gysylltiedig â’r Gymdeithas yn anffafriol. Mae gan y Gymdeithas ddyletswydd i sicrhau bod pob Aelod Pwyllgor yn deall beth yw ystyr 'gwrthdaro buddiannau', a bod ganddynt gyfrifoldeb i gydnabod a datgan unrhyw wrthdaro a all godi. Diffinnir gwrthdaro buddiannau fel: ”set o amgylchiadau sy’n creu risg bod gallu unigolyn i roi barn neu weithredu ei swyddogaeth yn cael ei amharu neu ei ddylanwadu gan ddiddordeb eilaidd, neu fod posibilrwydd o hynny”. Gallai gwrthdaro buddiannau fod yn rhywbeth sy’n effeithio ar aelod pwyllgor yn uniongyrchol, neu yn anuniongyrchol, drwy aelod o’r teulu, cyfaill, partner busnes, neu gydweithredwr academaidd. 
2. Mae gan bwyllgorau y cyfrifoldebau canlynol:
· I gynnwys gwrthdaro buddiannau yn agenda eu cyfarfodydd:
· Ym mhob cyfarfod, bydd y cadeirydd yn gofyn am unrhyw ddatganiadau o fuddiant cyn i’r aelodau ddechrau adolygu enwebiadau. Rhaid i aelodau ddatgan unrhyw fuddiannau preifat neu unrhyw fuddiant perthnasol arall mewn enwebiad. 
· I leihau’r risg o wrthdaro buddiannau yn y broses enwebu: 
· Ni all y cadeirydd gynnig, eilio, cefnogi nac adolygu enwebiadau i unrhyw bwyllgor.
· Ni all unrhyw aelod o bwyllgor craffu gynnig, eilio, cefnogi nac adolygu enwebiadau i'r pwyllgor y mae'n gwasanaethu arno.
· Ni chaiff unrhyw aelod o bwyllgor craffu fod yn aelod o Gyngor y Gymdeithas. 
· Ni all aelodau annibynnol gynnig, eilio, cefnogi nac adolygu enwebiadau i unrhyw bwyllgor craffu maent yn ei fynychu.
· I leihau’r risg o wrthdaro buddiannau o fewn cyfarfodydd y Pwyllgor Craffu: 
· Bydd gofyn i aelod pwyllgor sy'n eilio neu'n adolygu enwebiad i'w bwyllgor, petai'r enwebiad wedi'i gyflwyno cyn iddo ymuno â'r pwyllgor craffu, neu fod cysylltiad teuluol rhyngddo a'r enwebai, adael yr ystafell tra bo'r enwebiad yn cael ei ystyried. 
· Ni chaiff aelod pwyllgor sy’n adnabod enwebai ychwanegu unrhyw wybodaeth bersonol am yr unigolyn hwnnw nad yw wedi’i datgan yn y ffurflenni enwebu, ond caiff roi sylw ar yr hyn sydd ar y ffurflen os caiff wahoddiad gan y cadeirydd i wneud hynny.
· Os oes gwrthdaro buddiannau rhwng y cadeirydd â'r enwebiad, bydd yr is-gadeirydd yn arwain y dasg o werthuso'r enwebiad hwnnw. 
· Os oes gwrthdaro buddiannau rhwng aelod annibynnol a'r enwebiad, byddant yn hysbysu tîm staff CDdC am y buddiant ymlaen llaw (h.y. pan fyddant wedi derbyn enwau a theitlau swydd yr enwebeion) er mwyn i'r rôl gael ei hail-ddosbarthu i gynnal annibyniaeth.
· Ym mhob achos, ni chaiff aelod(au) sy'n datgan gwrthdaro gymryd rhan yn, na dylanwadu ar, y penderfyniad nac unrhyw bleidlais sy'n gysylltiedig â'r enwebiad dan sylw; rhaid iddynt hefyd dynnu allan o'r cyfarfod yn ystod pleidleisiau o'r fath.
DYRANNU ENWEBIADAU I BWYLLGORAU CRAFFU 
1. Bydd tîm staff CDdC yn neilltuo enwebiadau i'r pwyllgor craffu a ddewiswyd gan y cynigiwr ar y ffurflen enwebu. 
2. Nid yw enwebiadau yn cael eu trawsgyfeirio a byddant yn cael eu gwrthod gan y pwyllgor craffu os na fyddant wedi'u cyflwyno i bwyllgor priodol gan gynigiwr. 
3. Petai cynigiwr yn dymuno i enwebiad aflwyddiannus gael ei ystyried yn y flwyddyn ganlynol, mae'n rhaid iddo ei gyflwyno o'r newydd drwy ddefnyddio'r ffurflenni perthnasol ar gyfer y cylch ethol hwnnw; dim ond wedyn y caiff ei ddyrannu i bwyllgor craffu.
4. Bydd cadeiryddion (mewn ymgynghoriad ag is-gadeiryddion os oes angen) yn dyrannu enwebiadau unigol i bob aelod pwyllgor i'w gyflwyno yng nghyfarfod craffu'r pwyllgor.
CYFRINACHEDD 
1. Caiff gwybodaeth a dogfennaeth ar enwebiadau ar gyfer eu hethol eu cyflwyno i aelodau o’r pwyllgorau craffu yn gwbl gyfrinachol, ac ni chaniateir dan unrhyw amgylchiadau iddynt gael eu trafod gyda, na'u datgelu i, unrhyw un ac eithrio: 
· Cyd aelodau o’r pwyllgor craffu 
· Yr adolygwyr perthnasol 
· Yr is-lywydd cyfrifol  
· Staff Cymdeithas Ddysgedig Cymru
Mabwysiadwyd gan Bwyllgor y Gymrodoriaeth ar 10.10.2024

